
JABATAN

PERHILITAN

Operasi tangkap pak
belang masih berjalan

GUA MUSANG - Jabatan Per-
lindungan Hidupan Liar dan
Taman Negara (Perhilitan) me-
nutup tiga sektor operasi me-
nangkap harimau di perkam-
pungan Orang Asli di sini
berikutan tiada kesan haiwan
itu di kawasan berkenaan.

Timbalan Ketua Pengarah
(Konservasi) Jabatan Perhilitan
Semenanjung Malaysia, Datuk
Fakhrul Hatta Musa berkata,
pihaknya kini menumpukan
operasi di sektor satu iaitu di
Kampung Remau, Pos Bihai apa-
bila mengesan seekor harimau
di situ pada 18 Februari lalu.

“Selepas 77 hari menjalan-
kan operasi di Pos Bihai, Pos
Balar dan Pos Belatim, kawalan

. operasi di sektor dua, tiga dan
empat telah ditutup.

“Sebelum ini, harimau itu
memang berada di kawasan
sektor satu, dua, tiga dan em-
pat. Selepas menjalankan pe-
mantauan, harimau belang itu
didapati sudah tidak kelihatan
di tiga sektor.

“Jadi, kita akan menumpu-
kan di kawasan sektor satu iaitu
di Kampung Remau apabila ada
kesan harimau berhampiran
habitat asalnya," katanya ketika
ditemui di pusat kawalan ope-
rasi harimau di Sekolah Kebang-
saan Bihai, di sini semalam.

Menurut Fakhrul, meski-
pun tiga sektor operasi telah
ditutup, pihak Perhilitan dan
anggota Pasukan Senoi Praaq

atau Batalion 3 Pasukan Gera-
kan Am (PGA) tetap akan me-
lakukan pemantauan® secara
berkala sekiranya mendapat
maklumat kehadiran harimau
di kawasan itu.

Katanya, selain itu, seba-
nyak lapan perangkap harimau
belang atau ‘perangkap wahab’
dan 64 kamera turut dipasang
di kawasan itu.

“Kita akan terus bekerjasa-
ma dengan agensi lain seperti
Jabatan Kemajuan Orang Asli
(Jakoa), Jabatan Perhutanan
dan Jabatan Pendidikan. Ope-
rasi ini bukan hanya fokus ke-
pada keselamatan penduduk,
namun harimau belang tetap
terpelihara kerana kawasan ini
adalah kawasan yang sangat
kaya dengan spesies harimau
Malaya.

“Dianggarkan terdapat 14
ekor harimau di kawasan Pos
Bihai,” katanya.

Pada 7 Januari lalu, seorang
Telaki Orang Asli, Anek Along,
59 tahun ditemui maut selepas
dipercayai dibaham seekor ha-
rimau belang di Kampung Sau,
Pos Bihai. )

Unit Komunikasi Korporat | Kementerian Tenaga dan Sumber

Asli No. Tel. : 03-8000 8000 I Faks :

www.ketsa.gov.my

03-8889 4763 1 Web :

n KeTSAMalaysia || KeTSAMalaysia [@] ketsa.malaysia



http://www.ketsa.gov.my/

